
				Chesta paggena è stata leggiuta du' vote e mo è fernuta. 


Che fai, tu sola? Pienze quacche vota

a chi sonna ’a luntano e se dispera?

Comm’a na stella int’a na notta nera

dint’a st’anema mia dài luce tu...

Ma mo che fai? Me pienze, quacche vota?

O puramente nun me pienze cchiù?

Pienzeme assai, ca songo scuraggiato!

Ma passano p’ ’a mente tanta cose...

Veco cchiù spine, attuorno a me, ca rose,

e manco ’o sole me cunzola cchiù...

E stu core se sente abbandunato...

Strazzio che puo’ capì sultanto tu...

Tu ca si’ bella e tiene ’o core bello,

e tiene l’uocchie tanto appassiunate;

tu, ca passave sti manelle amate

dinto ’e capille miei pe me vasà,

chisto core sujeto e puveriello

tu sulamente ’o puo’ cunziderà!

	    Lingue

	    
	        

	        

	        Sta paggena nun è a disposizione dint'a ll'ati llengue.

